
   

 

 

 

 

 

 

 

Inungnun Aanniaqtaininirmut 
Tuhaqtitaujukhaq 

Tingmiani qalangnirmi aanniaruti itqaumajukhaq 

Aakassi 28, 2026 
Nunavunmi-tamaat 

Aanniaqtailinirmut Havagvia itqaumaqutait Nunavunmiutat uuminnga tingmiani 

qlangnirmi aanniarutimik. Piqangitkaluaqtillugu aanniaqtukkut unniqhimanirnik 

qangannuaq, tarmarmik havagviik Aanniaqtailinirmut Avatiliqinirmullu 

aulahimmaarniaqtuk munarinirnik qanurinnianik. 

Tingmiani qalangnirmi aanniaruti imaaluunniit tingmiani fluuruti imaa viral aannialaquti 

himihainnaqtaaqtuq tingmiani takujauhimajuqlu niqikhaliuqtauhimajuni tingmiani 

nunamilu tingmiani, ilaujullu niqainnarnik nirijuktuni tingmiani, naujani, ihungaani, 

hinaaniijuktuni-qupanuani, tingmiani, ulugulliinni qugjunilu. Naunaitkutit tingmiaq 

piqarungnaqhijuq tingmiani qalangnirmi ilaqaqtuq: 

• Kamahungniq. 

• Hajungniq ulrualhiniqluunniit. 

• Puvihimaniq niaquani, qunguhiniani iinginniluunniit. 

• Itiktalirniq imaaluunniit tuquhainnarnianik. 

• Amigaittut tuqunganut tingmiat atauhirmi inimi naunaitkutaujuq aannialaquti 

innianik. 

Qajangnarnia tingmiani qalangnirmik aannialaqutimi inungnun ihumagijaujuq mikijuq. 

Naunaitkutiqangittuq ihumajaami tingmiani qalangniq aannialaquti hiamittiqtaaqtuq 

inungnun talvuuna niriniqkkut uutqikhimajuni tingmiani manningniluunniit. Taimaatun, 

inungni aanniaqtunik tingmianin qalangniinnin pivaktut qangittumik, akuniraaluk 

aktuqhimanirnun aanniaqtunun uumajunun tuqungajunulluunniit tingmiani 

ukunangaluunniit halumaittunin avatinin. 

Amigaittut Nunavunmiutat tingmiaqhiujungmata mannikhiujungmatalu, akhuurnaqtuq 

ilihimajaami qajagijukhaq ikiklihimajaami hiamitirnianik aannialaqidjutinik ikiklihimalugulu 

qajangnarniq inungnut. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiviivitigunlu uvani www.gov.nu.ca. 
Les avis de santé publique sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Niqini qajangnaittukkut qanruliurutit pitqujauhimajut anguniaqtinun aallanullu tingmianik 

hanaqidjutinik mikhilaaqhimajaani qajangnarniq aannialaqidjutinik, hiamaittailidjutiniklu 

aannialaqidjutimik ilalik: 

• Atimalugit algaat. 

• Uaqlugin algat irmiutikkut hihaittumiklu imarmik. 

• Halummaqtirlugin halumaiqhimajut aannuraat tamajallu qilamik. 

Hivulliurutit nakuutqijaujuni havagutinik ikiklilaaqhimajuni qajangnarnirnun inungnun 

aannialaqidjutinik pivallialiuqtauhimajuq uumannga Inungnun Aanniaqtailinirnut 

Havagviani Kanadami uvanilu Nunavut Kavamanga (GN) pijaaqtaaqtut uvani GN 

Qaritaujakkuurutaanin. 

Takuguvin ihuittunik tuqungajunik aanniaqtunikluunniit tingmiani, uqaqatigidjavan 

nunallaami anguhiqijitkut havagvia. Aannialaqiguvit haniqinirmin tingmianik, 

uqaqatigidjavan nunallaami munaqhitkut. Ilitturijuummirutikhanik, takudjavat una 

Kanadaup Kavamanganit Qaritaujakkuurutaa. 

### 

Tuhaqtipkkainikkut Uqarvigijakhaq: 

Charmaine Deogracias  
Atanngujaq Tuhaqtipkaijini  
Aanniaqtailinirmut Havagvia 
867-975-5712 
cdeogracias@gov.nu.ca 

https://www.gov.nu.ca/en/health/avian-influenza
https://www.gov.nu.ca/en/health/avian-influenza
https://inspection.canada.ca/en/animal-health/terrestrial-animals/diseases/reportable/avian-influenza
mailto:cdeogracias@gov.nu.ca

